
Xülasə: Məqalədə orta məktəbin kimya kursunda ekoloji biliklərin formalaşdırılması 

imkanları haqqında məlumat verilir.Kimya islahatları ilə  əlaqəli mövzuların 

tədrisində ətraf mühitdə yaranan mənfi təsirlərin xüsusiyyətləri haqqında 

şagirdlərdə biliklər formalaşdırılır.Ekoloji tərbiyənin bünövrəsi orta təhsil  

müəssisələrində qoyulmalı,ali məktəblərdə, çalışdığı istehsal sahələrində və 

s.inkişaf  etdirilməlidir.Bu problemin həlli yalnız dövlətin həyata keçirdiyi 

ekaloji islahatlar, bütün dünya ölkələrinin həyata  keçirdikləri layihələr deyil, 

həm də hər bir insanın ekoloji  tərbiyəsidir. 

Açar sözlər: sinifdənkənar işlər, ekoloji problemlər, metalların tədrisi, filiz, çirklənmə, 

kükürd-dioksid. 

 

Cəmiyyət - təbiət qlobal sistemində ekoloji problemlərin həlli beynəlxalq 

əməkdaşlıq, qlobal səviyyədə qarşılıqlı razılaşma tələb edir. XXI əsrin 

əvvəllərindən etibarən müstəqil Azərbaycanda ekoloji islahatlar uğurla həyata 

keçirilir. Azərbaycan Respublikası qlobal və regional ekoloji problemlərin 

beynəlxalq əməkdaşlıq çərçivəsində həllinə çalışır. Bu məqsədlə ilk növbədə 

hüquqi normativ baza yaradılır,mövcud ekoloji problemlərin həlli ilə əlaqədar 

müəyyən layihələr həyata keçirilir. 

Müstəqillik dövründə yetişən gənc nəslin milli-mənəvi dəyərlərimizə uyğun 

tərbiyə edilməsi, ekoloji durumun qorunması,ətraf mühitin saflaşdırılmasına 

düzgün istiqamət verilməsi qarşıda duran ən mühüm məsələlərdəndir. 

Ekoloji durumu qorumaq və ətraf mühitin mühafizəsi hər bir vətəndaşın 

müqəddəs borcu və vəzifəsidir. 

Azərbaycan Respublikasının təhsil islahatının əsas prinsipləri (fərdiləşmə, 

humanistləşmə, demokratikləşdirmə, inteqrasiya və s.) tələbə və şagirdlərin 

təbiətsevər, vətənpərvər, müasir bir şəxsiyyət kimi formalaşmasına yönəlmişdir. 

Bu prinsiplərə əsaslanan təlim-tərbiyə prosesinə yanaşmanın keyfiyyətcə 

dəyişməsi baş vermədən şəxsiyyətin ekoloji tərbiyəsinin formalaşdırılması 

mümkün deyildir. 

Təlim-tərbiyə prosesinin əsas məqsədi şagirdlərin hər tərəfli inkişaf etmiş 

şəxsiyyət kimi formalaşdırmaqdan ibarətdir.Ümumtəhsil sistemində tədrisin yeni 

fənn kurikulumları əsasında təşkili, qeyd edilən tələbin həyata keçirilməsinə 

imkan yaradır. Kimya fənni kurikulumunda da məzmun nəticələr şəklində verilir. 

Məzmun standartlarında şagirdlərdə formalaşdırılan bilik və bacarıqlar öz əksini 

tapır. Kurikulumda ümumi və tam orta təhsil səviyyələri üçün təlim nəticələri 

verilir. Eyni zamanda təlim nəticələrinin reallaşdırılmasını təmin etmək üçün " 

Maddə və maddi aləm ", "Kimyəvi hadisələr ", " Eksperiment və modelləşdirmə " 

və " Kimya və həyat " kimi məzmun xəttləri müəyyən edilir. Kimyanın tədrisində 

ekoloji bilik və bacarıqların formalaşdırılması " Kimya və həyat " məzmun 

xəttinin alt standartlarının reallaşdırılması ilə həyata keçirilir. Bu gün təhsil 

müəssələrində dərslər fəal - interaktiv təlim metodları ilə tədris olunur. Bu dərslər 

tədqiqat xarakterlidir, belə ki, dərslərin gedişində şagirdlər bir növ kiçik tədqiqatçı 

kimi çıxış edirlər. Dərsin əsas obyekti müəllim yox, şagirdlər hesab olunur. 

Müəllim bir növ fasilitator rolunu oynayır. Müəllimin vəzifəsi öyrənməyi 

öyrətməkdir. Bu da müəllimdən böyük ustalıq, yaradıcıllıq tələb edir. Kimya 

fənnin tədrisində ekoloji bilikləri formalaşdırılmaq, ekoloji anlayışları şagirdlərin 

diqqətinə çatdırmaq, tədris olunan mövzuları ekoloji aspektdə araşdırmaq mühüm 

əhəmiyyət kəsb edir. Bir çox elm sahələri ilə müqayisədə kimyanın ekologiya ilə 

bağlılğı daha geniş olduğu üçün ekoloji tarazlığın pozulmasında onun rolu 

böyükdür. Kimya sənayesinin sürətlə inkişafı atmosfer, hidrosfer və litosferin 

çirklənməsinə səbəb olmuşdur. Kimyanın tədrisində şagirdlərə ekoloji anlayışların 

verilməsi və ətraf mühitdə baş verən mənfi təsirlərin yaranma səbəbləri, onların 

aradan qaldırılması yollarına aid müvafiq bilik və bacarıqların inkişaf 

etdirilməsinə xüsusi diqqət yetirilməlidir. 

Tərbiyə prosesi  əsasən  məktəblə bağlı olmuşdur. Bu baxımdan ətraf 

mühitin sərvətlərindən düzgün istifadə, onun qorunması problemlərinin həllində 

məktəbin, tərbiyənin rolu əvəzsizdir. 70-ci illərin sonu, 80-ci illərin əvvəllərindən 

etibarən ekoloji fəlakətin qarşısını almaq məqsədilə pedaqoqlarımız ekoloji - 

tərbiyəni tərbiyə prosesinin tərkib  hissəsi kimi qiymətləndirməyə başladılar. Bu 

sahədə ümumtəhsil məktəblərimizin rolu çöx böyükdür. Müasir müəllim təbiət və 

cəmiyyətin qarşılıqlı münasibətindəki aktual problemlərə dərindən nüfuz  etməli, 

onların sosial əsasını görməli, şagirdlərin təbii mühitə məsuliyyətli münasibətini 

hansı vasitə və üsullarla tərbiyə edəcəyini, bir sözlə, ekoloji tərbiyənin məqsəd və 

vəzifələrini tam anlamalıdır. 

Ekoloji tərbiyə, şagirdlərin ətraf mühitə  məsuliyyətli münasibətini 

formalaşdıran məqsədyönlü prosesdir. Ekoloji tərbiyə baxımından hər bir dərsin, 

hər bir mövzunun özünəməxsus imkanları az deyildir. Çox vaxt dərsin bu 

imkanlarından səmərəli istifadə edilmir. Kimya bilavasitə, canlı sistemləri 

öyrənməsədə, kimya dərslərində ekoloji tərbiyə üzrə aparılan işlər ətraf  mühitdə 

daim baş verən maddə çevrilmələrinin insanlar tərəfindən ağıllı idarə edilməsinə 

zəmin yaratmalıdır. 

Məktəb kimya kursu kimyəvi elementləri və onların birləşmələrini nəzərdən 

keçirərkən və təbiətdə onların rollarını xarakterizə edərkən, şagirdlərin abiotik 

amillər haqqında təsəvvürləri də genişləndirilə bilər. Şagirdlərə kimyəvi 

göstəricilər arasında təbiətdə müəyyən dinamik tarazlıq yaranmasını, onların 

dəyişməsinin müəyyən həddi vardır; bu dəyişmə orqanizmlər və bütöv sistemlər 

üçün limitləşdirici kimi özünü göstərir. Məktəbli kimyəvi ekologiya kursunda 

öyrənməlidir ki, bütünlükdə olan kimya məhsulları və onların çirkləndiricilərinə 

qarşı mübarizə necə aparılmalıdır. Dərslikdə mövzularda xammal sayılan neft 

haqqında məlumat verilsə də biosferdə səbəb olduğu dəyişiklərə aydınlıq 

gətirilmir. "Çirklənmə" termini VII sinfin kimya kursunun sonuna daxil edilir. 

Məsələnin kursun ortalarından etibarən araşdırılması zəruridir. Çünki müasir 

dövrümüzdə təbiətin qorunması işi biosferin çirklənməsinə qarşı mübarizədir. 

Çirklənmə haqqında biliyi formalaşdırmaq və inkişaf etdirmək məqsədilə 

"çirkləndiricilər", "çirklənmə mənbələri", "təmizliyin sanitar normaları", 

"maddələrin ifrat yolverilmə qatılıqları həddi"  kimi anlayışlar daxil edilməlidir. 

Dərsdə ekoloji bilikləri səmərəli aşılamaq üçün onları aşağıdakı istiqamətlərdə 

sistemləşdirmək olar: 

1) Tədris ediləcək ekoloji materialı diqqətlə seçib, onu ayrı-ayrı mövzuların 

məzmununa daxil etməli, fənnlərarası inteqrasiya vasitəsilə ekoloji problemləri 

ümumiləşdirməli. 

2) Şagirdlərin ekoloji təhsilini təbiətə qorumaq işi ilə əlaqələndirməli. 

3) Kimya dərslərində, xüsusən, ekoloji mövzular açıqlanarkən məsələnin 

həm təlim, həm də tərbiyəvi tərəfi nəzərə alınmalı. 

4) Tədris prosesində şagirdlərə vətənin təbii ehtiyatlarına qayğı ilə 

yanaşmağı öyrətməli. 

Müəllim şagirdlərinə daim təbiəti qorumağı və “kiçik sandığım 

çirklənmələrdən fəlakət doğur” fikrini aşılamalıdır. 

IX sinif kimya kursunda "Metallar və onların ümumi xassələri" mövzusunun 

tədrisində şagirdlərdə ekoloji bilik və bacarıqların formalaşdırılması üçün geniş 

imkanlar vardır. 

Metalların alınması üsulları haqqında geniş məlumat verildikdən sonra 

onların filizlərdən emalı prosesi şagirdlərin diqqətinə çatdırılmalıdır. Filiz - metal 

almaq üçün yararlı xammaldır. Müəllim tədris prosesində təbii sərvətlərin 

çıxarılması və emalı prosesində insan fəaliyyətinin ikili təbiəti ( mənfi və müsbət ) 

haqqında məlumatları şagirdlərə izah etməlidir. İnsanın təbii sərvətlərdən 

faydalanmaq istiqamətində istifadəsi, onun çıxarılması, emalı və tətbiqi ilə bağlı 

fəaliyyəti müsbət və bu proseslər zamanı ətraf mühitə edilən  zərərli təsirlər isə 

mənfi fəaliyyət hesab olunur. Burada şagirdlərə izah  edilir ki, insanlar elə 

etməlidirlər ki , təbiətlə münasibətdə ona mənfi təsir etməsinlər. Bu məqsədə nail 

olmaq üçün insanlar öz fəaliyyətinin ətraf mühitə nə kimi mənfi təsiri olacağını 

qabaqcadan proqnozlaşdırmağı bacarmalıdırlar. 

Müzakirələrdən şagirdlər belə nəticəyə gəlirlər ki , Respublikamızın kimya 

sənayesinin inkişaf etdirilməsi üçün zəngin təbii sərvətlər vardır. Lakin bu təbii 

sərvətlərdən səmərəli istifadə etmək lazımdır. Təbii sərvətlərdən istifadə edilməsi 

o zaman səmərəli hesab edilir ki, istifadə zamanı ətraf mühitin çirkləndirilməsinə 

yol verilməsin, onun keyfiyyətcə tərkibinin sabitliyi qorunub saxlanılsın. Burada 

şagirdlərin diqqətinə çatdırılmalıdır ki, elm və texnikanın artan tələbatının 

ödənilməsi, faydalı qazıntılardan istifadəsini artırmışdır. Təbii sərvətlər olmadan 

yaşayış mümkün deyildir. Faydalı qazıntıların çıxarılması, daşınması və emalı 

zamanı ətraf mühit müxtəlif cür mənfi təsirlərə məruz qalır. Faydalı qazıntılar 

çıxarılarkən torpaq örtüyü eroziyaya uğrayır, onun üzərində bitən floranın məhv 

olmasına səbəb olur. Həmçinin faydalı qazıntıların çıxarılması zamanı atmosferə 

atılan toz və zəhərli qazlar onu çirkləndirir, torpağın dərin qatlarından çıxan lay 

suları ətrafa axıdılaraq torpağın şoranlaşmasına səbəb olur. Həmçinin, emal 

prosesi zamanı ayrılan tullantılar da ətraf mühitin çirklənməsinə səbəb olur. 

Təbii sərvətlərdən səmərli istifadə o zaman təmin edilir ki, onun faydalı 

təsirlərindən maksimum istifadə edilməklə yanaşı mənfi təsirləri minimum 

endirilsin. Bu məsələlərin həlli üçün isə kimya sənayesindəki texnoloji proseslərin 

təkmilləşdirilməsi ilə yanaşı antropogen təsirin də azalması baş verməlidir. 

Daha sonra isə şagirdlərə təbii sərvətlərin optimal şəkildə istifadə edilməsi 

meyarları izah olunmalıdır. Metalların emalı prosesində ayrılan kükürd - dioksidin 

atmosferə buraxılması prosesi zamanı ətraf mühitdə yaranan mənfi təsirlər və 

onun insan orqanizmində bir sıra xəstəliklər törətməsi haqqında müəllim məlumat 

verməlidir. 

Şagirdlərə atmosfer çirkləndiriciləri arasında kükürd - dioksidin ön sırada 

yer aldığını qeyd etməli, onun atmosfer havasına yanacağın sobalarından, istilik 

elektrik stansiyalarından, qazanxanalardan yandırılma prosesi zamanı, 

metallurgiya və başqa istehsalatlardan, həmçinin dizel mühərriklərindən daxil 

olduğunu söyləməlidir. 

Kükükrd - dioksidin kəskin xoşagəlməz iyi var. Kükürd - dioksid ilk 

növbədə tənəffüs orqanlarını, gözü və dərini qıcıqlandırır. Bu oksid mərkəzi sinir 

sisteminin zədələnməsinə və orqanizmdə gedən oksidləşmə proseslərinin 

pozulmasına səbəb olur. Kükürd - dioksid ürək - dammar xəstəliklərinin, astmatik 

xəstələrin tutmalarının, ümumi ölümün, tənəffüs orqanları xəstəliklərinin 

artmasına gətirib çıxarır. Kükürd - dioksid kəskin təsir göstərdiyi halda ümumi 

ölüm hadisəsi 0,6% artır. 

Pirometallurgiya üsulu ilə metalların alınması zamanı sulfid və karbonat 

şəklində olan minerallar ilk növbədə oksidlərə çevrilir. Bu zaman külli miqdarda 

qaz ayrılır. 

2ZnS2 + O2   t   2ZnO + 2SO2;     2Cu2S + O2 → 2Cu2O + SO2 

Daha sonrakı mərhələdə isə oksidlərdən metallotermiya üsulu ilə sərbəst 

metal alınır. Reduksiyaedici kimi aktiv metallardan (Al, Mg, Na) istifadə olunur. 

Dərs prosesində əldə olunan nəticələri aşkar etmək məqsədilə şagirdlərlə 

sorğu keçirilməsi aşağıdakı suallar əsasında reallaşa bilər. 

1) Flora və fauna dedikdə nə başa düşürsünüz? 

2) Biosferi təşkil edən canlı və cansız aləmin bir-biri ilə qarşılıqlı təsiri haqqında 

hansı bilikləri əldə etdiniz? 

3) Flora və faunaya antropogen təsir dedikdə nə nəzərdə tutulur? 

4) Metalların alınmasında nə kimi müsbət və  mənfi təsirlərin olduğunu 

öyrəndiniz? 

5) Atmosferdə yaranan parnik effektinin əsas səbəbləri və onların insan orqanizmə 

təsiri haqqında nə düşünürsünüz? 

Şagirdlərin hər biri öz fikrini səsləndirir. Metalların alınması və emalı 

zamanı baş verən proseslərin flora və faunaya təsiri şagirdlər tərəfindən 

cavablandırılır. Son illərdə təbiətə antropogen təsirin daha çox atması və qlobal 

problemlərin yaranmasının əsas səbəbinə çevrilməsi qeyd olunur. 

Dərs prosesi ilə yanaşı bu cür ekoloji məsələlər sinifdənxaric işlər vasitəsilə 

genişləndirilməli, dərinləşdirilməli və tamamlanmalıdır. Sinifdənxaric işlər 

şagirdlər üçün məcburi yox , könüllülük prinsipi əsasında onların marağı üzrə 

müstəqilliyin təmin edilməsi şəraitində qurulmalı və effektivliyi həyatla 

əlaqələndirilməsi faktının onların əqli inkişafına uyğun olmasına diqqət yetirmək 

lazımdır. Bu hal onlarda kimya fənninə marağın artmasına və ekoloji səviyyənin 

yüksəlməsinə xidmət edir. 

Yer üzərində həyatın məhv olma təhlükəli istisnasız olaraq, bütün insanları 

düşündürməlidir. İnsanın təbiətə düzgün münaisbətinin tərbiyə edilməsi vəzifəsini 

öz üzərinə ekoloji mədəniyyət götürür. Məhz bu mədəniyyətin formalaşdırılması 

vasitəsi ilə dünyanın tənəzzülə doğru yuvarlanmasının günahını bütün insanlar öz 

üzərinə götürməli, təbii ehtiyatların istifadəsinə, təbiətə düşünülməmiş yanaşmağa 

son qoyulmalıdır. 

Г.Н. Исмайлова, Ш.М. Мамедовой 

Формирование экологического аспекта у учащихся при обучении химии в 
общеобразовательных школах 

 

РЕЗЮМЕ 

 

В статье представлена информация о возможностях формирования 

экологических знаний на курсе химии общеобразовательной школы. У студентов 

формируются знания об особенностях негативного воздействия окружающей среды 

при преподавании тем, связанных с химической реформой.Решение данной 

проблемы. Это не только проводимые государством экологические реформы, 

проекты, реализуемые всеми странами мира, но и экологическое просвещение 

каждого человека. 

 

Ключевые слова: внеклассная деятельность, экологические проблемы, обучение 

металлам, руда, загрязнение, диоксид серы. 

SUMMARY 

 

The article provides information about the opportunities for the formation of 

environmental knowledge in the chemistry course of secondary school. Students are 

formed knowledge about the characteristics of the negative effects of the environment in 

the teaching of topics related to chemical reform. The solution to this problem is not only 

the environmental reforms implemented by the state, the projects implemented by all 

countries of the world, but also the environmental education of every person. 

